
Віцебская архітэктурная школа XII ст. 

Гісторыя будаўнічай тэхнікі
Віцебская архітэктурная школа склалася ў другой чвэрці XII ст. Яе адметная рыса — 
дэкаратыўная мяшаная муроўка, якая рабілася з абчасаных і падагнаных каменных 

блокаў, шэрагі якіх аддзяляліся адзін ад аднаго двума шэрагамі плінфы. Храмы аздабляў  
фрэскавы роспіс. Спалучэнне абчасаных каменных блокаў і плінфы ўласціва 

для дойлідства Візантыі. Існуе меркаванне, што менавіта візантыйскі дойлід  заснаваў
у  Беларусі самабытную архітэктурную школу.

Віцебская архітэктурная школа склалася ў дру
гой чвэрці XII ст. Да яе адносяцца Дабравешчанская 
царква ў Віцебску і Барысаглебская царква ў Наваг- 
рудку. Магчыма, што храмы гэтай архітэктурнай шко
лы існавалі таксама на Верхнім замку Віцебска, дзе 
знойдзеныя плінфы, смальта для мазаікі некалькі не- 
вялікіх плітак падлогі, і на слуцкім дзядзінцы, дзе ар- 
хеолагі выявілі фрагменты каменных блокаў і плін- 
фу (гэтыя будаўнічыя матэрыялы ідэнтычныя ўты м , 
што выкарыстоўваліся пры ўзвядзенні Дабравеш- 
чанскай царквы).

Перш ым даследчы кам , які звярнуў увагу  на 
ўнікальную  муроўку В іцебскай Дабравеш чанскай 
царквы ўХІХ ст., быў расійскі гісторык Андрэй Паўлі- 
наў, які зрабіў на гэтую тэму даклад на IX Археалагіч- 
ным з ’ездзе Расійскай Імперыі, што адбыўся ў жніўні 
1893 г. у В ільні1. Д ругім  даследчыкам, які правёў 
дэтальнае вывучэнне муроў Дабравешчанскай цар
квы, стаў беларускі мастацтвазнаўца Мікалай ІІІчака- 
ціхін. Ён выявіў, што муроўка храма вельмі падобная

да візантыйскіх узораў2. Пазней царкву вывучалі да- 
следчыкі ІванХозераў, Пётр Бараноўскі, Георгій Шты- 
хаў, Міхаіл Каргер, Павел Рапапорт і аўтар артыкула.

Дабравешчанская царква была ўзведзена на ле
вым беразе Заходняй Дзвіны на тэрыторыі гарад- 
скога пасада Віцебска. Яна ўяўляла сабой выцягну- 
тую трохнефавую шасціслуповую пабудову, што ме
ла адну паўкруглую апсіду і дзве паўкруглыя нішы ў 
тоўшчы ўсходняй сцяны. Шырыня храма складала 
11,1 м, даўжыня без апсіды — 18,2 м, з апсідай — 
21 м. У заходняй сцяне (таўшчыня каля 1,5 м) размяш- 
чалася лесвіца, якая вяла на хоры. Таўшчыня астатніх 
сцен была каля 1,1м. Фасады і інтэр’еры царквы бы- 
лі ўпрыгожаныя плоскімі аднапрыступкавымі лапат- 
камі (шырыня вонкавых лапатак 0,8 м). Апсіду азда- 
блялі плоскія вертыкальныя цягі.

Муры Дабравешчанскай царквы былі складзеныя 
з добра абчасаных І падагнаных каменных блокаў, 
шэрагі якіх адцзяляліся адзін ад аднаго двума шэра- 
гамі плінфы. Звонку фасады былі атынкаваныя тон-

кім пластом тынкоўкі-заціркі, потым іх паверхня дзя- 
лілася белымі вапнавымі палоскамі (таўшчынёй каля 
1,5 см) на русты адпаведна памерам каменных бло- 
каў. Мы прапанавалі назвацьтакі тып муроўкі дэкара- 
тыўнай мяшанай. Такі ж  прыём, але крыху зменены, 
назіраеццаўархітэктуры іншыхземляўКіеўскай Русі. 
Так, напрыклад, паверхня фасадаў Ільінскай царквы 
ў Чарнігаве, пабудаванай з плінфы, была аформле- 
ная тонкай тынкоўкай жоўта-ружовага колеру, па якой 
палоскамі белай вапнавай рошчыны зроблены па- 
дзел вонкавай паверхні сценаў на русты nah камен
ную муроўку3. Адпаведныя аналогіі гэтай муроўкі 
можна знайсці ў візантыйскім  правінцыйным дой- 
лідствеХІІ ст. У якасці прыкладу прывядзём муроўку 
сцен царквы з Тырнава (Балгарыя)4.

Сярэднія памеры плінфы, з якой была зробленая 
Дабравешчанская царква ў Віцебску, наступныя — 
28x19,5x3,35 см. Гэтая цэгла больш тонкая і вузкая 
за плінфу з большасці полацкіх храмаў (акрамя Пят- 
ніцкай царквы), што сведчыць пра іншаземнае пахо- 
джанне дойліда, які пабудаваў віцебскі храм5. На не- 
каторых плінфах меліся знакі, меткі і клеймы. Цікавы 
знак на пасцелі адной з цаглін знайшоў падчас раско- 
пак царквы савецкі гісторык архітэктуры Міхаіл Кар
тер. Гэты знак уяўляе сабой вялікі квадрат, да якога 
па кутах дапасаваныя чатыры маленькія квадрацікі. 
На тарцы іншай плінфы Каргер адзначыў цікавую мет
ку, якая нагадвае нейкі надпіс6. На пасцелях плінфы 
рознымі даследчыкамі былі зафіксаваныя клеймы.

Каменныя блокі (квадры), з якіх былі складзеныя 
сцены Дабравешчанскай царквы, мелі розныя паме
ры. Вышыня некаторыхблокаўу асноўным 20—24см , 
але былі і меншыя квадры — вышынёй 7-8 см. Плін- 
фа таксама мела розныя памеры. Так, савецкі гісто- 
рык архітэктуры Павел Рапапорт паведамляе, што 
яе памер у асноўным сягаў да 3,5x20-21x29—33 см, 
але былі і большыя цагліны — 6x27x30 см. Для скля- 
пенняў выкарыстоўваліся больш вузкія экзэм пля- 
ры — шырынёй 11-12 і 15-16 см пры даўжыні 22— 
24 см. Была выяўленая і лякальная плінфа, што м е
ла форму трохкутніка. Яе выкарыстоўвалі пры муроў- 
цы ваконных праёмаў7. Рошчынадпя муроўкі рабіла- 
ся з вапны, з дробным пяском, без дамешкі цамянкі. 
Царква мела фрэскавую размалёўку.

У выніку раскопак у 1982 г. аўтарам устаноўлена, 
што падлога храма была складзеная з невялікіх часа- 
ных камянёў, яе ўзровень падняты на 105 см вышэй 
за цокаль будынка. Верхняя паверхня камянёў пад- 
логі (а гэта вялікія пліты няправільнай формы) ста- 
раннаапрацаваная, і яны пакладзеныя гарызанталь- 
на. Прасторапам іж ім ізапоўненарош чынай. Глыбіня 
падмурка царквы 1,5 м. Мы таксама прасачылі рэшт- 
кі стужкавых падмуркаў паміж слупамі царквы. Пад 
падлогаю на глыбіню 1 м ішоў пласт вапнавай рош 
чыны з дамешкай дробных камянёў, а пад ім — чор- 
ны культурны пласт таўшчынёй 40—60 см з кера-

План Дабравешчанскай царквы, складзены 
Г. В. Штыхавым паводле абмераў П.Д. Бараноўскага.

мікай XI — першай чвэрці XII ст. I толькі падмурак ап- 
сіды заглыбляўся ў мацярык на 40 см. Такім чынам, 
падмурак царквы складаўся з камянёў на вапнавай 
рошчыне, праходзіў праз культурны пласт і бы ўурэ- 
заны ў мацярык.

У 1964 г. беларускі археолаг Г еоргій Штыхаў пра- 
сачыў рэшткі прытвора каля паўднёвага партала хра
ма, а М. Каргер у 1968 г. знайш оўрэш ткі другога пры 
твора каля паўночнага партала. У сваёй справаздачы 
за 1964 г. Г.Штыхаў паведамляе, што на яго раскоп
ках некалькі дзён прысутнічаў савецкі архітэктар і рэ- 
стаўратар Пётр Бараноўскі, які засведчыў, што лінія 
старажытнай падпогі храма была толькі на 20—30 см 
ніжэй з а тагачасную дзённую паверхню. Яна вызнача- 
лася тым, што ў сцяне праходзіў ніжні канал драўля- 
ных сувязяў, які ішоў таксама ад сцяны да слупа хра
ма, тамулінія падлогі не маглабыць ніжэй за гэты ка 
нал. Муроўка сцен была ніжэй за ўзровень падлогі 
на канале. Самы першы рад абчасаных камянёў, што 
ўзвышаўся над падмуркам, выступаў на 10 см ад па- 
верхні сцяны.

Пасярод заліўкі падмурка ішла чорная палоска 
вапны з цамянкай таўшчынёй 15— 20 см, так зв а 
ны "сезонны рад", паводпе вызначэння беларуска- 
га гісторыка архітэктуры Івана Хозерава. Ён рабіў- 
ся звычайна падчас часовай кансервацыі недабуда- 
ваных муроў храма на зімовы перыяд. Таму можна 
сцвярджаць, што паміж будоўляй падмурка і сценаў

Старажытная муроўка паўднёвага фасада 
Дабравешчанскай царквы 
(паводле П. Д. Бараноўскага).

Замалёўка плінфы і знакаў на ёй. 
Раскопкі Дабравешчанскай царквы 
Г.В.Штыхава.

быўперапынак.Тым больш шторошчыназаліўкі адроз- 
ніваеццаад рошчынысцен. Папросьбе П.Бараноўска- 
га Г. Штыхаў крыху расч ысціў руі н ы царквы, сабраў п л і н - 
фу са знакамі і паставіў ахоўную шыльду. Даследчыкі 
прасачылі ў паўднёвай сцяне храма каналы ад драў- 
ляных сувязяў. Адлегласць паміж імі роўная 2,3 м8.

Нашыя раскопкі пацвердзілі папярэднія публіка- 
цыі даследчыкаў адносна існавання старажытных 
прытвораў у Дабравешчанскай царкве. Тэхніка за- 
кладкі іхпадмуркаў была такая самая, якіўасноўнага  
аб’ёму храма. Іх шырыня складала каля 70 см, а глы- 
біня — каля 80 см. Знайсці рэшткі заходняга прытво- 
ра мы не здолелі, бо да старажытнага мура ўшчыль- 
ную прыбудаваныя больш познія цагляныя склепы.

В іцебскую  Дабравеш чанскую  царкву таксама 
вывучаў Іван Хозераў. Ён лічыў, што ў яе будаўніцт- 
ве бралі ўдзел грэчаскія майстры. Даследчык адзна- 
чае, што на плінфе гэтага храма ёсць знакі і клеймы, 
а рошчына мае дамешкі дробнай цамянкі. Таўшчыня 
швоў у муроўцы сцен — 4 —4,5 см. Пілястры звонку і 
ўнутры царквы аднаабломныя. Апсіда мела пас з вуз- 
кіхпрамых паўкалонак. У 1926 г. І.Хозераўзрабіўза- 
ндажу памяшканні прафезісаі выявіўнаяўнасць фер
мы. Таксама даследчык расчысціў некалькі фрэсак. 
Ён лічыў, што ў Віцебску былі чатырохслуповыя хра
мы прыходскага тыпу і заклікаў археолагаў іх шукаць9.

На жаль, у 1944 г. верхнія часткі царквы, пераро- 
бленыя ў XVII—XIX стст., былі разбураныя, але руі- 
ны XII ст. добра захаваліся. У гэтым жа годзе іх аб- 
следаваў П.Бараноўскі, які зрабіў абмеры будын- 
ка. Вынікі гэтых даследаванняў апублікаваў пазней 
П.Рапапорт. Агульны памер будынка быў 21x11 м. 
У паўночнай частцы сцяны меўся ўваход на лесвіцу, 
што праходзіла ў тоўшчы сцяны. Хоры, паводпе чар- 
цяжа П.Бараноўскага, былі над нартэксам і мелі ба- 
кавыя каплічкі з апсідамі ў тоўшчы ўсходняй сцяны 
будынка. Іх скляпенні былі цыліндрычныя, з вялікімі 
распалубкамі, і абапіраліся на каменныя кранштэй- 
ны. Слупы храма, крыжападобныя ў плане, мелі па
мер 1,4 м. На знеш ніхіўнутраных сценах храма ім ад- 
павядалі плоскія лапаткі: унутраная шырынёй 90 см, а 
знешнія — 80 см. У 1944 г. старажытная муроўкахра
ма захавалася да ўзроўню аркавых перамычак вок- 
наў другога яруса.

Вокны царквы былі вузкія і высокія. Іх шырыня — 
каляЗОсм. Вышыня вокнаўпершага яруса — 143 см, 
а другога — 170 см. Уверсе вокны мелі аркавыя пе- 
рамычкі. Звонку і ўнутры вокны мелі шырокія адхо- 
ны, і таму іх шырыня з боку фасада дасягала амаль 
90 см. У сярэдніх частках вокнаў П.Бараноўскі пра- 
сачыўшчыліны ад закладзеныху муроўкудраўляных 
ваканіц, аўадны м з вокнаў меліся рэшткі дубовай ва- 
каніцы таўшчынёй каля 3 см.

У сценах царквы Бараноўскі прасачыўадтуліны ад 
будаўнічых рыштаванняў. Яны былі скразныя, пера- 
важна квадратныя, памерам ад 11x11 да 22x22 см, і

знаходзіліся ў шэрагах каменных квадраў, звычайна 
на вышыні такога шэрагу. Ніжні шэраг адтулін рыш- 
таванняў знаходзіцца на вышыні 1,6 м ад паверхні 
зямлі, а вышэй адлегласць паміж шэрагамі насцілаў 
роўная прыкладна 1,4 м. Адлегласць паміж адтулі- 
намі рыштаванняў па гарызанталі роўная каля 2,2 м. 
Таксама П.Бараноўскі прасачыў у сценах храма два 
ярусы драўляных сувязяў. Прычым ніжні ярус прахо-

Фрагменты муроўкі Дабравешчанскай царквы. 
Фота Г.Штыхава. 1964 г.

ДЗІў ніжэй за падпогу і злучаў сцены са слупамі, і, та- 
кім чынам, быў створаны суцэльны каркас будынка.

Слушнае меркаванне І.Хозерава пра тое, што 
ў Віцебску былі і іншыя каменныя храмы XII ст., па- 
цвердзілі археолагі. Яшчэ віцебскі даследчык Аляк- 
сей Сапуноў паведамляў, што ў 1895— 1896 гг ., пад- 
час раскопак на Замкавай гары, знайшлі рэшткі пад- 
мурка і ніжні паверх будынка, які захаваўся да паловы 
ваконнага праёма, каменныя прыступкі і падлогу, вы- 
кладзеную керамічнымі пліткамі і каменнем.

У 1964 г., падчас земляных работ на Верхнім за 
мку каля паўночнай сцяны В іцебскага педінстыту- 
та, мясцовы краязнавец М.Рыўкін прасачыў муроўку 
з плінфы на цамянцы. Цэлую плінфу з гэтага месца 
М.Рыўкін перадаўу Віцебскі абласны краязнаўчы м у
зей. Фармат плінфы быў блізкі да квадрата.

Пліткі падлогі, смальта і ваконнае шкло, а такса 
ма плінфа і вапняковыя пліты былі знойдзеныя пад
час раскопак Верхняга замка ў 1978— 1988 гг. М і- 
хасёмТкачовым і Леанідам Калядзінскім. Плінфа м е
ла таўшчыню 3,7 см. Вапняковыя пліты — 3—3,5 см. 
Іх верхнія і ніжнія грані былі счасаныя. Пліткі падпо- 
гі зробленыя ў драўлянай форме з тлустай чырвонай 
гліны. Форма плітак розная. Стрэлавідна-рамбічныя 
пліткі падлогі мелі даўжыню 11— 11,5 см і шырыню 
ў рамбічнай частцы 7,5 см, а ў вузкай — 4 см. Пліткі 
трохкутнай формы мелі ш ы ры ню бакоў7,5см . Таўш- 
чыня плітак — 2,3 см. Бакавыя грані плітак сколатыя 
і на іх захавалася рошчына. Аналагічная па складзе 
рошчына выкарыстоўвалася ў муроўцы Дабравеш 
чанскай царквы. Знойдзеныя кавалкі круглага вакон
нага шкла таўшчынёй 1,1 мм зеленаватага колеру.

Фрагменты муроўкі Дабравешчанскай царквы.
Фота А.Трусава. 1982 г.

Смальта, знойдзеная ў Віцебску, уяўляе сабой кубік 
даўжынёй 9 мм, шырынёй 8,7—7 мм (са схіламі да 
асновы) і вышынёй 8,5 см. Вага кубіка 1,1 г. Смаль
та зробленая з бясколернага празрыстага шкла. На 
верхнюю грань кубіка пакладзеная пазалота.

Археолагі знайшлі таксама дэталь ад даху царк
вы — трохгранны стрыжаньдаўжынёй 19см, памера- 
мі ў сячэнні 1,5x1,5 см і вагой 227 г, а таксама аплаў- 
лены кавалак металічнага ліста, са сплаву волава і 
свінца10.

Даследчыкстаражытнага В іцебскаЛ.Калядзінскі 
лічыць, ш тоў 1130— 1140-я гг. горад належаўхутчэй 
за ўсё Васільку Святаславічу, унуку полацкага Уся- 
слава Брачыславіча. У сярэдзіне 1140-х гг. чарні- 
гаўскі князь Святаслаў Усеваладавіч ажаніўся з дач
кой Васількі, там уў В іцебскдпя будоўліхрамаўмаглі 
прыехаць майстры з Чарнігава. Даследчык адзначае, 
што храм Святога Міхаіла на дзядзінцы быў пабудава- 
ны ўтэхніцы змяшанай муроўкі: плінфы і вапняковыя 
пліты. Падпога храма магла ўяўляць сабой маляўні- 
чую кампазіцыю з жоўтых і зялёных палосаў, выкла- 
дзеных з керамічных паліваных плітак стрэлападоб- 
най формы ў аблямоўцы з плітак трохкутнай формы. 
Алтар храма быўаздоблены залачонай мазаікай. Ць- 
мяна-шэрыя цынкавыя пласціны купала храма кан- 
траставалі з бел-чырвона-белымі радамі плінфы і 
вапняковых плітаў. На думку Л .Калядзінскага, гэта 
быў патранальны храм на княжацкім двары, які мог 
быць разбураны ў 1393 г. падчас гарматнага абст- 
рэлу Віцебскага замка князем Вітаўтам11.

Ёсць меркаванне, што ў Віцебску ўХІІ ст. існава- 
ла яшчэ адна мураваная царква, якая знаходзілася на 
ўскрайку горада на беразе Заходняй Дзвіны, пад на- 
звай Барысаглебская. Яна згадваецца ў адным з ін- 
вентароў (1552 г .) як існуючая "здаўніхчасоў"'12. Заха- 
валіся малюнкі гэтага храма перад яго разбурэннем 
у канцы XIX ст. Даследчыкі адзначаюць, што царква ў 
плане падобная да будынкаў полацкай архітэктурнай 
школы XII ст. Магчыма, гэтая царква знаходзілася на 
тэрыторыі рэзідэнцыі віцебскіх князёў.

Цікава, што храм у Навагрудку, асноўны аб ’ём 
якога пабудавалі віцебскія майстры, таксама назы- 
ваецца Барысаглебскім. Дзякуючы даследаванням 
М .Каргера, зробленым ім у 1961 — 1962 і 1965 гг., 
установлена, што сённяшняя моцна перабудаваная 
царква Барыса і Глеба стаіць часткова на падмурках 
храма XII ст. Аўтар прадоўжыў даследаванні гэтага 
храма ў 1988 г.

Сцены Барысаглебскай царквы XII ст. былі скла- 
дзеныя з вапняковых (туфавых) блокаў з нязначнымі 
ўстаўкамі плінфы, а вонкавая галерэя, якая з трох ба- 
коў абкружала трохапсідны храм, — толькі з плінфы ў 
тэхніцы "муроўка са схаваным радам", характэрнай 
для Полацкай архітэктурнай школы XII ст. Храм быў 
размаляваны фрэскамі, меў умураваныя галаснікі, 
керамічную падлогу з рознакаляровых маёлікавых

плітак квадратнай, прамавугольнай і трохвугольнай 
формы. Фрагмент сцяны старажытнага храма стаў 
часткай падмурка царквы XVI ст.

Царква XII ст. таксама мела тры прытворы. Пад- 
муркі храма зробленыя з невялікіх камянёў без ро- 
шчыны І залягаюць на глыбіню 75—80 см. Яны пра- 
разаюць культурны пласт XI—XII стст. таўшчынёй 
70 см І даходзяць да мацерыковага суглінку13.

На тэрыторыі Слуцка ў XII ст. таксама існаваў 
храм, зроблены віцебскімі дойлідамі, бо там архео- 
л а гЛ . Калядзінскі знайшоў кавалкі плінфы і каменныя 
блокі аналагічныя віцебскім. Даследчык датуе храм 
другой паловайХІІ ст .14.

Такім чынам, існаванне на тэрыторыі Беларусі ў 
XII ст. самастойнай Віцебскай архітэктурнай школы 
не выклікае ніякага сумнення.

ЗНАХОДКІI ДДКРЫЦЦІ

Ірына ГАНЕЦКАЯ

Даследаванне новага помніка 
на тэрыторыі замкавага комплексу ў Міры

Мірскі замак з ’яўляецца адным з самых вядомых помнікаў архітэктуры і турыстычных 
а б ’ектаў Беларусі. Яго старажытныя муры і змястоўная экспазіцыя Музея 

“Замка вы комплекс “М ір” прадстаўляюць гісторыю замка і я го ўладальнікаў.
Аднак многія яе старонкі адкрываюцца толькі цяпер, часам абсалютна нечакана. 

Падчас археалагічных раскопак 2016—2018 гадоў на тэрыторыі замкавага комплексу намі 
быў адкрыты раней невядомы архітэктурны помнік XVI—XVIII стагоддзяў.

Падчас экскурсіі наведвальнікі музея знаёмяцца 
і з апошнімі гаспадарамі Міра — князямі Святаполк- 
М ірскім і. Даведваюцца, што першы ўладар Міра з 
гэтага роду Мікалай Іванавіч Святаполк-Мірскі збуда- 
ваў непадалёку ад замка двухпавярховы палац, дзе з 
камфортам магла размясціцца яго сям ’я. Так склала- 
ся, што век палаца быў нядоўгім: ён згарэўу  1917 г., 
а яго рэшткі былі разабраныя на цэглу ў сярэдзіне 
XX ст. Са стварэннем музея ўчастак, на якім стаяў 
палац, быў уключаны ў тэрыторыю замкавага ком 
плексу. Навуковыя супрацоўнікі музея адшукалі ар- 
хіўныя дакументы, якія праліваюць святло не толькі 
на жыццё сям ’і Святаполк-Мірскіх, але і на працэс бу- 
даўніцтва іх рэзідэнцыі, таму з ’явілася ідэя ачысціць 
руіны палаца і ўключыць іх у экскурсійныя маршру
ты. Вясной 2016 г. кіраўніцтва Музея "Замкавы ком 
плекс "М ір" звярнулася ў Інстытут гісторыі з прапа- 
новай правесці археалагічныя працы на месцы, дзе 
знаходзіўся палац князёў Святаполк-М ірскіх. Мер- 
кавалася, што працы будуць выкананыя за некалькі 
тыдняў, аднак нас чакалі вялікія сюрпрызы, і баналь
ная расчыстка руінаў канца XIX ст. перарасла ў грун- 
тоўныя і маштабныя археалагічныя даследаванні.

Рэзідэнцыя Святаполк-М ірскіх размяшчалася за 
ставам на ўзгорку на паўднёвы ўсход ад М ірскага за 
мка. Як мяркуецца, тут знаходзіўся замкавы фальва- 
рак, а паміж ім і замкам размяшчаліся сад і агароды. 
3 паўднёвага бокубыўузведзены двухпавярховы флі- 
гель, у якім і цяпержывуцьлюдзі. Рэшткі палаца былі 
засыпаныя смеццем і зямлёй. На гэтым месцы выра- 
слі дрэвы, ажыхары былога флігеля разбілі свае а га 
роды і паставілі гаспадарчыя пабудовы. Спачатку на 
месцы, дзе стаяў палац, быў закладзены раскоп на 
440 м2, аднак на трэці сезон плошча даследаванняў 
вырасла да амаль 800 м2.

Ужо праз ты дзень правядзення раскопак вы- 
светлілася, што пад слоем развалу знаходзіл іся 
рэшткі больш ранняга мураванага будынка. Падмуркі 
і рэшткі сцен, што захаваліся на вышыню да 1 м, бы- 
лі зачышчаныя. Вывучэнне археалагічных знаходак, 
будаўнічых матэрыялаў і будаўнічай тэхнікі паказала, 
што намі выяўленыя рэшткі жылога дома, узведзенага 
ў канцы XVI — пачаткуХ\/ІІ ст. Яго падмуркі скпадзеныя 
з шэрагаў камянёў (некаторыя з іх падчасаныя), асоб- 
ных цаглін і іх кавалкаў, акуратна ўкладзеных паміж 
валунамі. Кожны шэраг пралівалі вапнавай рошчынай

